
Annotatsiya: Maqolada chakana va ulgurji savdo korxonalarining samaradorligini baholash ko‘pincha uning iqtisodiy 
samaradorligini baholash bilan aniqlanishi va tegishli moliyaviy-iqtisodiy ko‘rsatkichlarni hisoblash bilan tasniflanishi 
berilgan. Shu bilan birga, iqtisodiy samaradorlik savdo korxonasining umumiy samaradorligining tarkibiy qismlaridan biri 
ekani yoritilgan. Maqolada chakana va ulgurji savdo korxonalarining samaradorligini baholashning asosiy tarkibiy qismlari 
ularning mantiqiy va batafsil tasnifini taqdim etgan holda yagona tizim doirasida umumlashtirishga harakat qilingan.

Kalit soʻzlar: iqtisodiy samaradorlik, omillar ta’siri, strategik yo‘nalishlar, savdo korxonalarining samaradorligini baholash.
Abstract: In this article, the effectiveness of retail and wholesale trade enterprises is often determined by assessing their 
economic efficiency and classifying it through the calculation of relevant financial-economic indicators. At the same time, 
economic efficiency is presented as a component of the overall effectiveness of the trade enterprise. The research aimed 
to summarize the main components of assessing the effectiveness of retail and wholesale trade enterprises within a 
unified system by providing their logical and detailed classification.

Key words: economic efficiency, impact of factors, strategic directions, assessment of trade enterprises' effectiveness.
Аннотация: В этой статье дана оценка эффективности розничных и оптовых торговых предприятий через оценку 
их экономической эффективности и классификацию с учетом соответствующих финансово-экономических 
показателей. При этом экономическая эффективность рассматривается как единичный компонент общей 
эффективности торгового предприятия. В исследовании дана попытка обобщить основные компоненты оценки 
эффективности розничной и оптовой торговых предприятий в рамках единой системы, представив их логическую 
и подробную классификацию.

Ключевые слова: экономическая эффективность, факторы стратегических направлений, оценка эффективности 
торговых предприятий.

K I R I S H
Ijtimoiy xizmatlar sohasi tarkibida rivojlanib borayotgan chakana va ulgurji savdo xizmatlari bozori va uning 

samaradorligi — taklif etilayotgan xizmatlar hajmiga bo‘lgan talabning mavjudligi hamda ushbu talabning o‘ziga 
xos xususiyatlari bilan tavsiflanadi. Chakana va ulgurji savdo xizmatlariga bo‘lgan real talabning shakllanishiga, 
asosan, xizmatlarning sifati, narxi hamda ulardan foydalanishning qulayligi kabi iste’mol xususiyatlari bevosita 
ta’sir ko‘rsatadi. Ushbu xizmatlarning iste’mol xususiyatlari esa, o‘z navbatida, xizmatlarni yaratish va iste’molchiga 
yetkazish jarayonida yuzaga keluvchi omillar bilan bevosita bog‘liqdir. Iqtisodiy adabiyotlarda chakana va ulgurji 
savdo korxonalarining samaradorligini baholash, odatda, ularning iqtisodiy samaradorligini aniqlash hamda 
tegishli moliyaviy-iqtisodiy ko‘rsatkichlarni hisoblash asosida tasniflanadi. Shu bilan birga, iqtisodiy samaradorlik 
savdo korxonasining umumiy samaradorligining tarkibiy qismlaridan biri hisoblanadi. Tadqiqotda chakana va 
ulgurji savdo korxonalarining samaradorligini baholashning asosiy tarkibiy qismlari ularning mantiqiy va batafsil 
tasnifi orqali yagona tizim doirasida umumlashtirishga harakat qilindi. Ko‘rsatkichlar tizimini shakllantirishda 
quyidagilarga e’tibor qaratildi: faoliyatning barcha asosiy jihatlarini qamrab olishi, erishilgan natijalarni to‘liq va 
aniq aks ettirishi, umumlashtiruvchi va aniq ko‘rsatkichlarning mavjud bo‘lishi, baholash mezonlarining miqdoriy 
o‘lchovliligi, ko‘rsatkichlar tizimining uyg‘unligi hamda ularning takrorlanmasligi. Shuningdek, ko‘rsatkichlar 
tizimi chakana va ulgurji savdo korxonalarining har xil turlari va tashkiliy shakllariga mos bo‘lishi, ulgurji savdo 
tashkilotlari faoliyatining o‘zaro va boshqa sohalar faoliyati bilan taqqoslanishini ta’minlashi, iqtisodiy tahlil 
nazariyasi va amaliyotidagi tan olingan talablarni hisobga olishi kerakligi qayd etildi.

M A V Z U G A  O I D  A D A B I Y O T L A R  S H A R H I
Chakana va ulgurji savdo korxonalari faoliyatining samaradorligini oshirish hamda ularning iqtisodiy 

imkoniyatlarini baholash masalalari zamonaviy iqtisodiy adabiyotda keng yoritib kelinmoqda. Ayniqsa, 
korxonalarning moddiy-texnik ta’minoti, logistika tizimi, boshqaruv modeli va umumiy iqtisodiy ko‘rsatkichlarini 
tahlil qilishga oid yondashuvlar muhim o‘rin tutadi.

Ivanov G.G. (2010) o‘zining “Экономика торгового предприятия” nomli darsligida savdo korxonasining 
iqtisodiy modelini tahlil qiladi va uning faoliyat samaradorligini baholash mezonlarini ishlab chiqadi. Muallif 
savdo korxonasining moliyaviy barqarorligi, foyda ko‘rsatkichlari va resurslardan foydalanish samaradorligini 
asosiy baholovchi omillar sifatida ko‘rsatadi. Bu yondashuv amaliy tahlil uchun mustahkam nazariy asos bo‘lib 
xizmat qiladi.

Grishayeva O.Yu. (2005) esa logistik oqimlarning sanoat va savdo integratsiyasi sharoitida 
muvofiqlashtirilishini o‘rganib, logistika tizimining strategik funksiyalarini asoslaydi. Uning tadqiqotida ta’minot 
zanjiridagi ichki va tashqi omillar, moddiy oqimlar harakati va tashkiliy strukturalarning o‘zaro ta’siri chuqur 
yoritilgan. Ayniqsa, chakana va ulgurji savdo tarmoqlarida logistika koordinatsiyasi samaradorlikka bevosita 
ta’sir ko‘rsatuvchi asosiy vosita sifatida baholangan.

Kobzev V.V. va Krivchenko A.S. (2009) tomonidan ishlab chiqilgan “Методы и модели управления 
сетью поставок” asarida ishlab chiqaruvchi korxonalarning ta’minot tizimi samaradorligini oshirish uchun 
qo‘llaniladigan matematik va boshqaruv modellari ko‘rib chiqiladi. Mualliflar savdo korxonalarining ta’minot 
tarmog‘i bilan o‘zaro aloqalarini chuqur tahlil qilgan hamda samarali boshqaruv mexanizmlari orqali xarajatlarni 
kamaytirish va foyda darajasini oshirish imkoniyatlarini asoslagan.

Umuman olganda, tahlil qilingan adabiyotlar chakana va ulgurji savdo korxonalarining samaradorligini 
ta’minlovchi omillarni turli nazariy va amaliy nuqtai nazardan ochib beradi. Ular iqtisodiy samaradorlik, logistika 
boshqaruvi va tarmoq tuzilmasining o‘zaro integratsiyasini tahlil qilishda nazariy asos bo‘lib xizmat qiladi. 
Ushbu yondashuvlar orqali viloyat miqyosida savdo korxonalari faoliyatining holatini baholash va rivojlantirish 
strategiyalarini ishlab chiqish mumkin. 

T A D Q I Q O T  M E T O D O L O G I YA S I
Ushbu tadqiqotda chakana va ulgurji savdo korxonalarining samaradorligiga ta’sir etuvchi omillar tizimini 

aniqlash va baholash metodologiyasi ishlab chiqildi. Metodologiya nazariy va amaliy yondashuvlarning 
uyg‘unlashuvi asosida shakllantirildi.

Tadqiqotning nazariy asosini G.G. Ivanov (2010), O.Yu. Grishayeva (2005) va V.V. Kobzev hamda A.S. 
Krivchenko (2009)larning ishlarida ilgari surilgan savdo korxonalari iqtisodiyoti, logistika boshqaruvi va ta’minot 
zanjiri boshqaruviga oid yondashuvlari tashkil etadi. Ushbu ilmiy manbalarda savdo faoliyatining samaradorligi 
moliyaviy-iqtisodiy ko‘rsatkichlar, tashkiliy va logistik imkoniyatlar hamda raqobatbardoshlik darajasi bilan 
chambarchas bog‘liqligi asoslangan.

Tadqiqot ob’ekti sifatida Farg‘ona viloyatida faoliyat yuritayotgan chakana va ulgurji savdo korxonalari 
tanlab olindi. Sub’ekt esa — ularning faoliyat samaradorligiga ta’sir etuvchi ichki va tashqi omillarning tizimidir.

Tadqiqotda quyidagi usullar qo‘llanildi:
Tahliliy-metodik yondashuv: mavjud statistik ma’lumotlar asosida savdo korxonalarining iqtisodiy 

ko‘rsatkichlari tahlil qilindi;
Solishtirma tahlil usuli: turli guruhdagi savdo korxonalarining faoliyati bir-biri bilan solishtirildi;
Sistemali yondashuv: omillar o‘zaro bog‘liqlikda ko‘rib chiqildi va ular samaradorlikka ko‘rsatadigan ta’siri 

integratsiyalashgan holda baholandi;
Ekspert baholash usuli: logistik va tashkiliy ko‘rsatkichlarning sifat jihatidan o‘lchovlari ekspert fikrlari orqali 

aniqlashtirildi;
Ko‘rsatkichlar tizimi asosida baholash: moliyaviy, tashkiliy, logistik va raqobatbardoshlik mezonlariga 

asoslangan baholash tizimi shakllantirildi.
Natijalarni tasniflashda 4 ta yirik omil guruhi (moliyaviy-iqtisodiy, tashkiliy, logistika va raqobatbardoshlik) 

bo‘yicha ko‘rsatkichlar tizimi ishlab chiqildi. Ushbu yondashuv turli tipdagi savdo korxonalarini taqqoslash, 
ularning holatini aniqlash va rivojlanish strategiyalarini belgilash imkonini beradi.

T A H L I L  V A  N A T I J A L A R
Tadqiqot doirasida Farg‘ona viloyatida chakana va ulgurji savdo korxonalari faoliyatining rivojlanishiga 

ta’sir etuvchi omillarni tasniflash mezoni sifatida ularning samaradorligini o‘rganish yo‘nalishi tanlab olindi. Bu 
yondashuv tadqiqotda mavjud bo‘lgan asosiy yo‘nalishlarni qamrab oladi.(1-jadval)

1-jadval. Chakana va ulgurji savdo korxonalari faoliyati samaradorligini baholash ko‘rsatkichlari tizimi

Ushbu tasniflash xususiyatiga muvofiq, chakana va ulgurji savdo korxonalarining asosiy tahliliy 
yo‘nalishlariga mos keluvchi to‘rtta yirik guruh — moliyaviy, iqtisodiy, tashkiliy, logistika va raqobatbardoshlik 
omillari bo‘yicha tahlillar amalga oshirildi.

Chakana va ulgurji savdo faoliyati samaradorligini baholashning umumiy tizimida ushbu guruhlarni ajratish 
zarurati — ularga kiritilgan ko‘rsatkichlarning xilma-xilligi bilan izohlanadi, ya’ni to‘rtta guruhning har biri 
samaradorlikning mahalliy tahlili bo‘lib, uni ma’lum bir nuqtai nazardan tavsiflaydi. Ularning barchasi iqtisodiy 
tahlil nazariyasi va amaliyotida keng qo‘llaniladi (bu tarkibiy elementlarni umumiy samaradorlikni baholash 
tizimiga kiritish maqsadga muvofiqdir). Biroq, ular birgalikda chakana va ulgurji savdo korxonalari faoliyatining 
samaradorligini har tomonlama aks ettirishi mumkin. Shu asosda, chakana va ulgurji savdo korxonalari 
faoliyatining rivojlanishiga omillar ta’sirini integratsiyalashgan holda baholash uchun foydalaniladigan 
ko‘rsatkichlar tizimi ishlab chiqildi (2-jadval). 

2-jadval. Tarmoq chakana va ulgurji savdosini hududiy tashkil etish omillari
Omillar 
guruhi Omillar O‘lchov ko‘rsatkichlari

1

Tarmoq chakana va ulgurji savdo 
aylanishi

Тармоқ чакана ва улгуржи савдо айланмаси
Aholi jon boshiga chakana savdo tarmog‘i aylanishi

Tarmoq chakana va ulgurji rivojlanish 
darajasi

Chakana va ulgurji savdo aylanishida chakana va ulgurji 
savdo tarmoqlarining ulushi
Hudud aholi soniga chakana va ulgurji savdo korxonalari 
soni

Hudud aholi soniga chakana va ulgurji 
savdo korxonalari soni Do‘konlar soni

2

Hududning iqtisodiy rivojlanish darajasi Yalpi hududiy mahsulot qiymati
Transportni rivojlantirish Obyektning birlik maydoniga yo‘llarning zichligi
Viloyat moddiy-texnik bazasining 
belgilangan rivojlanish darajasi Asosiy vositalarning qiymati

Tadqiqot doirasida chakana va ulgurji savdo korxonalari faoliyatiga ta’sir etuvchi omillar ikki asosiy guruhga 
ajratildi: birinchisi — tarmoq va hududiy rivojlanish bilan bog‘liq omillar, ikkinchisi esa — iqtisodiy va infratuzilma 
holatini aks ettiruvchi omillar guruhidir.

Birinchi guruhga kiruvchi omillar savdo aylanishining hajmi, aholiga nisbatan savdo tarmog‘i zichligi, 
hududdagi korxonalar soni hamda do‘konlar soni kabi ko‘rsatkichlar orqali ifodalanadi. Ushbu omillar chakana 
va ulgurji savdo tarmoqlari rivojlanishining mavjud holatini baholashga imkon beradi.

Ikkinchi guruh omillari esa, hududning yalpi iqtisodiy mahsulot hajmi, transport infratuzilmasining zichligi, 
asosiy vositalarning qiymati kabi ko‘rsatkichlarni o‘z ichiga oladi. Bu omillar iqtisodiy salohiyat va moddiy-texnik 
bazaning rivojlanganlik darajasini aniqlashda asosiy mezon bo‘lib xizmat qiladi.

Tahlil natijalariga ko‘ra, ushbu omillar tizimi chakana va ulgurji savdo korxonalarining hududiy joylashuvi, 
iqtisodiy faolligi va infratuzilma holati bilan uzviy bog‘liq ekanini ko‘rsatadi. Ko‘rsatkichlar soni va sifatining to‘g‘ri 
tanlanishi samaradorlikni baholashda ob’ektivlikni ta’minlaydi.

X U L O S A  V A  T A K L I F L A R
Chakana va ulgurji savdo korxonalarining iste’molchilar talablariga yo‘naltirilganligi, ular bilan hamkorlikda 

mijozlarning qoniqish darajasini baholash muammosiga ko‘proq e’tibor qaratishni talab qiladi. Mijozlarning 
qoniqish darajasini baholash tizimi — chakana va ulgurji savdo korxonasida xizmat ko‘rsatish sifatining asosiy 
omili sifatida qaraladi.

Chakana va ulgurji savdo korxonalari faoliyatini boshqarishga omillar ta’sirini baholash ko‘rsatkichlari 
— tovarlar narxining moslashuvchanligi koeffitsienti, omborga xizmat ko‘rsatish tezligi koeffitsienti, to‘lov 
shartlarining moslashuvchanligi koeffitsienti, raqobatbardoshlik va logistika xizmatining mavjud ko‘rsatkichlariga 
asoslanadi.

Shuningdek, chakana va ulgurji savdo korxonalari mijozlarining ehtiyojlarini to‘liq va samarali qondirish 
darajasini baholash uchun individual, murakkab va umumlashtiruvchi ko‘rsatkichlarning raqobatbardosh 
qiymatlari — ushbu ko‘rsatkichlarning haqiqiy va o‘rtacha bozor qiymatlarini taqqoslash asosida aniqlanadi.

Viloyatda faoliyat ko‘rsatuvchi chakana va ulgurji savdo korxonalari samaradorligiga ta’sir qiluvchi omillarni 
o‘rganish, chakana va ulgurji savdo korxonalarini rivojlantirishning strategik yo‘nalishlarini aniqlash bo‘yicha 
aniq ko‘rsatmalar berishga imkon beradi.

Tadqiqotlar natijasida omillar tizimiga aniqlik kiritildi. Ularning o‘ziga xos xususiyatlari va ichki mezonlari 
— chakana va ulgurji savdo korxonalarining biznes jarayonlarini tashkil etish samaradorligi bilan bog‘liq ekani 
haqida xulosa qilindi.

